
OLIY TA’LIMDA IJTIMOIY-PSIXOLOGIK XIZMAT KO’RSATISHNING 

TASHKILIY MASALALARI  

 

Omonova Sevara Ma’mirjonovna  

Qo’qon davlat pedagogika universiteti “Amaliy psixologiya” kafedrasi o’qituvchisi 

 

Ma’lumki, oliy ta’lim muassasalarida psixologik xizmatni tashkil etish va uning 

uslubiy asoslari hozirga qadar, psixologiya fani oldida turgan muhim masalalardan biri 

sanaladi. SHunday bo’lsada, hozirga kelib,  barcha oliy o’quv yurtlarida talabalarga 

psixologik yordam ko’rsatadigan laboratoriyalar bilan bir qatorda, o’quv-uslubiy bo’limlar 

tarkibida maxsus ijtimoiy-psixologik markazlar mavjud. Har bir ta’lim muassasasi 

psixologik xizmatning asosiy vazifalariga qarab, uning tashkiliy tuzilishini o’zi 

belgilaydi.Bundan tashqari, oliy ta’lim ta’limda psixologik xizmat ko’rsatish markazi keng 

qamrovli vazifalarni hal qila oladigan tarzda, tashkil etish lozim.  

Tadqiqotchi M.M.Gadjievaning aytishicha, psixologik xizmat ko’rsatish markazi 

qoidaga muvofiq, universitet nizomi, rektorning buyruq va ko’rsatmalari asosida ish olib 

boruvchi universitetning tarkibiy bo’linmasi bo’lishi kerak. Psixologik xizmat markazi 

xodimlari tarkibida, markaz boshlig’i, doimiy ishlaydigan psixologlar, metodist xodimlar, 

hamda tarbiyachi pedagoglar ham bo’lishi lozim[1, 66]. Ilmiy-amaliy asosga ko’ra, 

universitetdagi psixologik xizmat ko’rsatish markazi tashkiliy jihatiga ko’ra, turli 

vazifalarni hal qilish uchun zarur zamonaviy jihozlarga ega bo’lishi kerak, jumladan, 

guruhiy psixodiagnostik ishlarni amalga oshirish uchun kompyuterlar xonasi, individual 

maslahat xonasi, guruhiy ish olib borish  xonalari hamda ofis xona va boshqalar.  

Oliy ta’lim muassasalarida psixologik xizmatini tashkil etishga bunday jiddiy tarzda 

yondashuv avvalambor, psixologik bilimlar rivojlanishining hozirgi bosqichida, shaxsni 

kasbiy kamol toptirish hamda uning kasbiy tayyorgarligini takomillashtirishga qaratilganligi 

bilan alohida ahamiyat kasb etadi. I.V.Dubrovinaga ko’ra, oliy ta’limda ijtimoiy -psixologik 

xizmat ko’rsatishning zarurati sifatida quyidagilar ajratiladi[2, 34]: 

– Talabalarning o’quv faoliyatiga bo’lgan salbiy munosabati hamda  o’quv faoliyati 

bilan bog’liq muammolar va cheklangan vaqt resursi; 

– Oliy ta’lim sohasida pullik xizmatlar ko’rsatish zarurati va  talabalar sonining 

ko’payib borayotganligi;  

– Zamonaviy mutaxassisni tayyorlashga qo’yiladigan talablarning ortib 

borayotganligi; 

– Talabalarning o’quv vazifalarini motivasion istamasligi, ular o’rtasidagi nizoli 

vaziyatlar va o’qituvchi va talaba o’rtasidagi munosabatlardagi nomuvofiqliklar; 

– Universitet faoliyati bilan bog’liq yoshlar muammosi hamda professor-o’qituvchilar 

faoliyati bilan bog’liq masalalar va boshqalar.  

YUqoridagilardan tashqari, universitetlarda psixologik xizmat ko’rsatishning  tashkiliy 

jihati asosan, ilmiy-uslubiy, tashkiliy-metodik jihatlarini  muntazam tarzda muvofiqlashtirib 

borishni talab etadi.  YA’ni ta’lim muassasalarida psixologik qo’llab-quvvatlash samarali 

tashkil etish uchun uchun biz qanday jarayonlarni qo’llab-quvvatlamoqchi ekanligimizni 

tushunib olishimiz lozim bo’ladi. Universitetda psixologik qo’llab-quvvatlash tizimi nafaqat 

o’quv jarayoni asosida tashkil etilishi kerak, balki talabalarni universitetga moslashishi va 

kelajakdagi kasbiy faoliyatga tayyorgarlik jarayoni va shaxsni ma’naviy-ruhiy jihatdan 

rivojlantirish xususiyatlaridan kelib chiqishi kerak.  

E. I Izotova  oliy ta’limda psixologik xizmat ko’rsatishning vazifalariga quyidagilar 

kiritadi[5,101]: 

– Talabalarga o’z hayoti va unda sodir bo’layotgan o’zgarishlar uchun, o’z 

mas’uliyatini oshirishga yordam berish; 

– Kasbiy faoliyatda, o’z-o’zini takomillashtirish va o’zini namoyon qilish uchun 

motivasiyani rivojlantirish; 

– O’z-o’zini tartibga solish ko’nikmalarini rivojlantirish; 

– Kommunikativ kompetensiyalarni rivojlantirish; 

– Talabalar va xodimlarning muammolarini hal qilishda psixologik yordam  amaliyot 

rolini oshirish; 

– Universitetning ilmiy-pedagogik jamoasi va talabalar jamoasida qulay ijtimoiy-

psixologik muhitni shakllantirishga hissa qo’shish. 

– Talablarning kasbiy ko’nikma va malakalarini oshirish, hayotda muvaffaqiyatga 

erishish uchun zarur bo’lgan, psixologik bilim, ko’nikma va malakalarini oshirishga yordam 

berish; 

– Abituriyentlar va talabalarning qobiliyatlari, moyilliklari, qiziqishlari, salomatligi 

holatidan kelib chiqib, ularning imkoniyatlarini aniqlashda yordam berish; 

– Universitetning fakulьtet va kafedralarida psixologik bilimlarni targ’ib qilish va 

psixologiya yutuqlarini joriy etish; 

– Professor-o’qituvchilar, murabbiylar va ota-onalarga yoshlarni tarbiyalashda, o’zaro 

yordam berish hamda talabalarda bag’rikenglik, rahm-shafqat, mas’uliyat va o’ziga ishonch, 

ijtimoiy hamkorlik qilish kabi  qobiliyatlarni shakllantirishda yordam berish. 

– Universitetdagi ijtimoiy-psixologik vaziyatni tahlil qilish, asosiy muammolarni 

aniqlash va ularning paydo bo’lish sabablarini, ularni hal qilish yo’llari va usullarini 

aniqlash; 

– Talabalar guruhlarida psixologik, psixofiziologik va ijtimoiy-psixologik tadqiqotlar 

olib borish; 

– Universitet professor-o’qituvchilari, xodimlari va talabalariga psixologik maslahatlar 

o’tkazish; 

– Boshlang’ich kurs talabalariga o’quv faoliyatiga ijtimoiy-psixologik moslashishda 

yordam berish; 

– Psixologik tuzatish choralarini ishlab chiqish va amalga oshirish va boshqalar. 

Demak, yuqorida qayd etilgan maqsadlar, oliy ta’limda o’quv jarayoni 

muvaffaqqiyatini ta’minlab, universitetning barcha tuzilmalarining yaxshi faoliyat 

ko’rsatishiga olib keladi, talabalar guruhida qulay ijtimoiy-psixologik muhitni 

shakllantirishga yordam beradi. Bizningcha, hozirgi vaqtda oliy ta’limda psixologik xizmat 

ko’rsatish amaliyotining zarurati sifatida, uch muhim maqsad ko’zlanadi: 

– Birinchidan, jamiyatni rivojlantirishning ustuvor yo’nalishlarini real, mazmunli 

tashabbuslar bilan to’ldirish holati; 

– Ikkinchidan, zamonaviy ilg’or universitetlar faoliyatida, o’quv va tarbiyaviy 

vazifalarni psixologik qo’llab-quvvatlash zarurati; 

– Uchinchidan, ta’lim tizimida, jumladan, o’rta maxsus va oliy ta’limda faoliyat 

yurituvchi, malakali mutaxassislar ya’ni amaliy psixologlarning kasbiy tayyorgarligi 

zarurati vaboshqalar. Universitetdagi psixologik xizmat ko’rsatish tizimini tashkil etishning 

ilmiy-uslubiy jihati, o’z mazmunida psixologik xizmat ko’rsatish amaliyotini bilan bog’liq, 

ilmiy-tadqiqotlar, ilmiy grant tanlovlari kabilarni amalga oshirishni ham qamrab olishi 

kerak. 

V.M.Rozinning so’zlariga ko’ra, universitetlarda psixologik xizmat ko’rsatishning 

asosiy maqsadi bu - talabalarning universitetda muvaffaqqiyatli o’qishi va hayotning yangi 

sharoitlariga imkon qadar tezroq moslashishiga yordam berishdir hamdla ta’lim 

sub’ektlarida paydo bo’lgan psixo-emosional, intellektual va jismoniy ortiqcha 

muammolarni oqilona hal etishdan iborat[6,94]. SHu bois, fanda shaxsning motivasion 

sohasi insonning ichki holati va tashqi xulq-atvorini belgilovchi eng muhim omillardan biri 

sifatida tan olinadi.  

Psixologik xizmatga murojaat qiladigan sub’ektlarning muammolari va uning 

mazmuni nafaqat, o’quv jarayonini psixologik qo’llab-quvvatlash balki kasbiy munosiblikni 

to’g’rilash, talabalarning shaxs sifatida rivojlanishining ayrim o’ziga xosliklarini keng 

o’rganishga imkon beradi. Tadqiqotlar qayd etilishicha, talabalik yoshi jamiyatda yuksak 

mavqe’ga ega bo’lishga intilish, o’z kasbini boshqalar tomonidan qabul qilinishi va 

ma’qullanishi istash bilan alohida ajralib turadi. Talabalik davrida insoniy munosabatlarning 

barcha jihatlari juda muhimdir. Ularning ko’p harakatlari muloqotga bo’lgan ehtiyoj, 

boshqalar bilan yaxshi munosabatlarni saqlab qolish istagi bilan ham xarakterlanadi. Ayrim 

talabalar uchun faoliyatda jarayonning o’zi emas, balki bevosita natija muhim ahamiyatga 

ega sanaladi. SHuningdek, boshlang’ich kurs talabalarida shaxsiy farovonlik, shaxsiy 

ustunlik, obro’-e’tiborga intilish kabi motivlar ko’proq ustun hisoblanadi. Birinchi kurs 

talabalarining asosiy maqsadlari va intilishlaridan biri bu o’qituvchilar, kursdoshlar, do’stla 

va boshqalar bilan mustahkam munosabatlar o’rnatish kabilardan iboratdir. Talabalik 

davrida bir tomondan, motivasiyaning o’zgarishi, qadriyatlar yo’nalishining o’zgarishi, 

ikkinchi tomondan esa, maxsus qobiliyatlarning jadal shakllanishi bilan  alohida ahamiyatga 

ega sanaladi.  

Talabalik davri - ijtimoiy yaqinlashuvga intilish, o’z hayotining ma’nosini izlash, 

ob’ektiv sharoitlar va shaxsiy qadriyat yo’nalishlarini tanlash hamda  hayotiy rejalarni 

o’zlashtirish va tanlash bilan ham tavsiflanadi. Demak, ta’limda psixologik xizmatning 

ko’rsatish amaliyoti o’ta ahamiyatli sanaladi. Amaliy ishlar sifatida, akademik guruhlar 

bilan treninglar o’tkazish, sog’lom turmush tarzi bo’yicha profilaktik mashg’ulotlar tashkil 

etish, muammolaga doir ma’ruzalar va seminarlar o’tkazish, individual psixologik maslahat, 

diagnostika ishlar kabilan amalga oshiriladi.R.V.Ovcharovaning aytishicha, universitetda 

psixologik maslahat berish usullari quyidagilarni o’z ichiga oladi: 

 – Ta’lim yoki maxsus ta’lim masalalarini;  

– Vaziyatlarni, muammolarni talqin qilishni;  

– Fikrlash, pozisiyalar, faktlar yoki hissiy holatni aniqlashtirishni;  

– Nasihat berish, qo’llab-quvvatlash, hamdard bo’lish;  

– Suhbatlar uyushtirish, psixologik testlar, guruhiy muhokamalar va boshqalar.  

YUqoridagilardan tashqari, oliy ta’limda psixologik xizmat ko’ratish ishlarida, barcha 

fakultetlarning birinchi kurs talablari, o’quv yili davomida qator ijtimoiy-psixologik 

treninglardan o’tadilar ya’ni, tanishuv treningi, kommunikativ trening, o’z-o’zini anglash 

treningi, o’z -o’ziga ishonch treningi, turli xil huquqbuzarlikliklarni oldini olish bo’yicha 

treninglar o’tkazish kabilar ham kiritiladi. SHuningdek, guruh yoki kuratorning buyrug’iga 

binoan yuqori kurs talabalari bilan treninglar o’tkaziladi. Treninglar birinchi kurs 

talabalarini yangi o’quv sharoitlariga moslashtirishning yanada samarali jarayoniga yordam 

beradi. Guruh ichida va universitet ma’muriyati bilan talabalar o’rtasida katta ziddiyatli 

vaziyatlarning oldini olish. Talabalarda turli xil giyohvandliklarni rivojlanish xavfini 

kamaytirish. Profilaktik mashg’ulotlarni o’tkazish, leksog’lom turmush tarzi bo’yicha 

sessiyalar va seminarlar. 

Xotima qilib aytganda, oliy ta’lim muassasalarida psixologik xizmatni tashkil etishdan 

bosh maqsad shuki, talabalarda sog’lom turmush tarziga bo’lgan motivasiyani shakllantirish 

va uni o’z vaqtida rag’batlantirish, universitetda o’quv jarayonini yanada optimallashtirish, 

talabalar oldiga yangi vazifalarni qo’yish va ularni hal qilishda muhim kasbiy sifatlarni 

shakllantirish hamda ta’lim sharoitida ijobiy psixologik muhitni yaratish shuningdek, oliy 

o’quv yurti talabalarida o’quv motivlarini yanada oshirish kabilardan iboratdir.  

